Տ Ե Ղ Ե Կ Ա Ն Ք

Հայաստանի Հանրապետության կառավարության «Հայաստանի հեռուստատեսային և ռադիոհաղորդիչ ցանց» փակ բաժնետիրական ընկերությանը հողամասեր օտարելու մասին» որոշման նախագծի կապակցությամբ                            առաջարկությունների և դիտողությունների վերաբերյալ

	Առարկության, առաջարկության հեղինակը¸

գրության ստացման ամսաթիվը, գրության համարը

	Առարկության և առաջարկության բովանդակությունը
	Եզրակացություն

	ՀՀ Ֆինանսների

նախարարություն 23.10.2015թ.                           N 01/11-1/31888-15
	Նախագծի նախաբանում հղում է կատարվում «Հայաստանի Հանրապետության հողային օրենսգրքի» (այսուհետ՝ Օրենսգիրք) 66-րդ հոդվածի 1-ին մասի 5-րդ կետին, համաձայն որի պետության և համայնքների սեփականություն հանդիսացող հողամասերի ուղղակի վաճառքը կատարվում է` սոցիալական կամ բարեգործական կամ Հայաստանի Հանրապետության կառավարության հավանությանն արժանացած ներդրումային ծրագրեր իրականացնելու նպատակով պետության սեփականություն հանդիսացող հողամասերը` կառավարության որոշմամբ, իսկ համայնքի սեփականություն հանդիսացող հողամասերը` կառավարության համաձայնությամբ։ Կառավարության համապատասխան որոշմամբ և հողամասի ուղղակի վաճառքի պայմանագրում պետք է սահմանվեն իրականացվելիք ծրագրերը կամ ներդրման չափն ու պայմանները, ինչպես նաև հողամասի ուղղակի վաճառքի պայմանագրի պայմանների խախտման համար պատասխանատվությունը: Մինչդեռ Նախագծով կարգավորվում են Օրենսգրքի վերոնշյալ դրույթով սահմանված հարաբերությունների միայն մի մասը: Հիմք ընդունելով վերոգրյալը՝ առաջարկում ենք Նախագծում նախատեսել նաև օտարվող հողամասերի ուղղակի վաճառքի պայմանագրերի կնքման և իրականացվելիք ծրագրերի կամ ներդրման չափի ու պայմանների, ինչպես նաև հողամասի ուղղակի վաճառքի պայմանագրի պայմանների խախտման համար պատասխանատվության վերաբերյալ դրույթ:
2. Հաշվի առնելով «Իրավական ակտերի մասին» ՀՀ օրենքի 36-րդ հոդվածի 4-րդ մասը և 37-րդ հոդվածի 6-րդ մասը՝ առաջարկում ենք.
ա) Նախագծում առաջնահերթ ամրագրել 2-րդ և 3-րդ կետերը, այնուհետև 1-ին կետը՝ համապատասխանաբար փոխելով կետերի համարակալումը,

բ) Նախագծի 1-ին կետի «թիվ 1 և թիվ 2 հավելվածների» բառերից հետո ավելացնել «(այսուհետ՝ օտարվող հողամասեր)» բառերը, իսկ Նախագծի 4-րդ կետի 2-րդ ենթակետում «սույն որոշման 1-ին և 2-րդ հավելվածներում ընդգրկված հողամասերի» բառերը փոխարինել «օտարվող հողամասերի» բառերով,

գ) Նախագծի Հավելված 1-ի և Հավելված 2-ի վերնագրերը համապատասխանեցնել Նախագծի 1-ին կետի բովանդակությանը:
3. Իրավական որոշակիությունը ապահովելու նպատակով առաջարկում ենք Նախագծի   2-րդ և 3-րդ կետերում հստակ ամրագրել օտարվող հողամասերի սեփականատեր հանդիսացող սուբյեկտները՝ Հայաստանի Հանրապետություն և ՀՀ համայնքներ:

4. Օրենսգրքի 66-րդ հոդվածի 2-րդ մասի համաձայն հողամասերի ուղղակի վաճառքի գինը  սահմանվում է տվյալ հողամասի կադաստրային գնի չափով, ուստի առաջարկում ենք Նախագծի հավելված 1-ում և 2-ում ներառել նաև հողամասերի կադաստրային արժեքները, ինչպես նաև հստակեցնել վերջիններիս վճարման աղբյուրները:

5. Առաջարկում ենք ապահովել Նախագծի հավելված 1-ի ճիշտ համարակալումը:

6. Անհրաժեշտ ենք համարում նշել նաև, որ Նախագիծը չպետք է հանգեցնի ՀՀ պետական բյուջեից լրացուցիչ միջոցների հատկացմանը:

	Ընդունվել է :
Ընդունվել է :
Ընդունվել է :
Ընդունվել է :
Ընդունվել է :
Նախագծում  հստակ նշվում է, որ  հողամասերի  ձեռք բերման վճարումներն իրականացվում են ընկերության միջոցների հաշվին՝ կադաստրային արժեքներով:
Ընդունվել է :

ՀՀ պետական բյուջեից լրացուցիչ միջոցների հատկացում չի  նախատեսվում :


	ՀՀ  ԿԱ պետական գույքի կառավարման վարչություն        

21.10.2015թ.                           N 01/22.13/5348-15
	Դիտողություններ և առաջարկություններ չկան

	

	ՀՀ ԿԱ 

անշարժ գույքի կադաստրի պետական կոմիտե                  30.10.2015թ.                           NՄՍ/6798
	[image: image1.wmf]Նախագծի N 2 հավելվածի <<ՀՀՌՑ ՓԲԸ-ի կողմից ԹՀՀ ցանցի ներդրման շրջանակում ուղղակի վաճառքի ձևով ձեռք բերվելիք պետական սեփականություն հանդիսացող հողամասերի>> ցանկի 2-րդ և 3-րդ կետերում ներառված Գեղարքունիքի մարզում գտնվող 05-053-0105-0013 և 05-053-0007-0007 կադաստրային ծածկագրերով հողամասերի նպատակային նշանակությունը բնակավայրի նպատակային նշանակության են, իսկ գործառնական նշանակությունը՝ հասարակական կառուցապատման, ուստի նշված հողամասերի նպատակային նշանակությունները օրենսդրությամբ սահմանված կարգով անհրաժեշտ է փոխել էներգետիկայի, տրանսպորտի, կապի, կոմունալ ենթակառուցվածքների օբյեկտների նպատակային նշանակության, իսկ գործառնական նշանակությունը՝ հասարակական կառուցապատման գործառնական նշանակությունից՝ կապի:
	Ընդունվել է :


	ՀՀ տարածքային կառավարման  և արտակարգ իրավիճակների նախարարություն
22.10.2015թ.                           N1/06.3/15489-15
	«Հայաստանի Հեռուստատեսային և ռադիոհաղորդիչ ցանց» փակ բաժնետիրական ընկերությանը հողամասեր օտարելու մասին» ՀՀ կառավարության որոշման նախագծի վերնագիրը անհրաժեշտ է համապատասխանեցնել ՀՀ հողային օրենսգրքի 66-րդ հոդվածի 1-ին մասի 5-րդ կետի պահանջներին, որի համաձայն ՀՀ կառավարությունը տալիս է իր համաձայնությունը համայնքային սեփականության օտարման համար, ուստի առաջարկում ենք վերնագիրը շարադրել հետևյալ խմբագրությամբ.

<<Հողամասեր օտարելուն համաձայնության տալու մասին>>

	Չի ընդունվել, քանի որ համաձայն ՀՀ հողային օրենսգրքի 66-րդ հոդվածի 1-ին մասի 5-րդ կետի պետության և համայնքների սեփականություն հանդիսացող հողամասերի ուղղակի վաճառքը կատարվում է` սոցիալական կամ բարեգործական կամ Հայաստանի Հանրապետության կառավարութ-յան հավանությանն արժանացած ներդրումային ծրագրեր իրականացնելու նպատակով պետության սեփականություն հանդիսացող հողամասերը` կառավարության որոշմամբ, իսկ համայնքի սեփականություն հանդիսացող հողամասերը` կառավարության համաձայնությամբ։

	ՀՀ արդարադատության
նախարարություն
27.11.2015թ.                           N 01/14/14673-15
	1. Նկատի ունենալով որոշման նախագծի անհատական բնույթը` նախագծի անվանման մեջ նշված «Ն» տառն անհրաժեշտ է փոխարինել «Ա» տառով` հիմք ընդունելով «Իրավական ակտերի մասին» ՀՀ օրենքի 38-րդ հոդվածի 3-րդ մասի պահանջները:

2.  Որոշման նախագծով հաստատվող թիվ 1 և թիվ 2 հավելվածների վերնագրերն անհրաժեշտ է համապատասխանեցնել որոշման նախագծի 
1-ին կետի բովանդակությանը` նկատի ունենալով «Իրավական ակտերի մասին» Հայաստանի Հանրապետության օրենքի 40-րդ հոդվածի պահանջները:
3.  Նկատի ունենալով Հայաստանի Հանրապետության հողային օրենսգրքի 66-րդ հոդվածի 1-ին մասի 5-րդ կետի պահանջները՝ որոշման նախագծում անհրաժեշտ է նախատեսել դրույթ, հողամասի ուղղակի վաճառքի պայմանագրի պայմանների խախտման համար պատասխանատվության վերաբերյալ:

	Ընդունվել է :



ՀՀ տրանսպորտի և կապի նախարար՝ Գագիկ Բեգլարյան

